
ВОВЕД
I. ОЦЕНА НА СОСТОЈБИТЕ ВО ОБЛАСТА  ШТО ТРЕБА ДА СЕ УРЕДИ СО ЗАКОНОТ И ПРИЧИНИТЕ ЗА ДОНЕСУВАЊЕ НА ЗАКОНОТ

Законот за производи за заштита на растенијата („Службен весник на Република Македонија" бр. 110/2007; 20/2009; 17/2011и 53/2011) е објавен во Службен весник на Република Македонија на 14.09.2007 година, а почна да се применува од 01.01.2008 година. Законот досега претрпе неколку измени од кои позначајни се измените со кои се усогласуваше прекршочната политика, како и промената на надлежноста на фитосанитарната инспекција од надлежност на Фитосанитарната управа во надлежност на Државниот инспекторат за земјоделство.  


Со казнената политика се поделија казните во три категории со рамномерна застапеност на висините на глобите, како и воведување на инструментот прекршочна политика. 


Со префрлување на ингеренциите на фитосанитарните инспектори од надлежност на Фитосанитарна управа во надлежност на Државниот инспекторат за земјоделство се направи разграничување на органи кои ја водат политиката и планираат и носат мерки и органи кои што ја имплементираат таа политика и тие мерки, со што се избегна судирот на интереси да двете управни работи ги спроведува еден орган. 


Со потпишувањето и превземањето на обврските од Меѓународната конвенција за заштита на растенијата на Организацијата на обединетите нации, како и активирањето на членството на Република Македонија во Европската и медитеранска организација за заштита на растенијата се превземаа и обврски со кој ќе се олесни протокот на стоки помеѓу земјите членки на овие организации. 


Насоките за интегрирано гранично управување  за прв пат беа воспоставени од страна на Европската комисија во октомври 2004 година, Владата на Република Македонија учествуваше во воспоставување на регионалниот проектот за „Поддршка и координација на стратегиите за интегрирано гранично управување“. 


Во текот на месец август 2008 година Владата на Република Македонија – Национален координативен центар за гранично управување донесе „Стандардни постапки со цел да се обезбеди проценка на релевантниот ризик при гранично управување“, а во месец декември 2010 година ја донесе и „Методологијата за прибирање, обработка и анализа на податоци заради оценување на релевантниот ризик при гранично управување“. 


Во текот на 2009 година се воспостави и Едношалтерскиот систем за дозволи за увоз, извоз и транзит на стоки и тарифни квоти - ЕХIМ, sо што се воспоставија сите предуслови за понатамошно интегрирање и унапредување на системот за поедноставување и забрзување на прометот на македонските граници. 

Со постоечкото законско решение беше потребно на секое пакување од производите за заштита на растенијата да има бандерола - маркица со сериски број издадена од министерството за земјоделство, шумарство и водостопанство, што претставува административна бариера со која се отежнува работењето на бизнис заедницата од административен аспект и влијае на цената на производот, што директно се одразува на крајните корисници. Со оглед на тоа дека со бандеролите реално не се уредува ништо во однос на производите за заштита на растенијата кои од друга страна не се акцизна стока, трошоците за нивно печатење претставуваат дополнително оптоварување на буџетот на Република Македонија, поради што беше неопходно регулирање на ова подрачје од постоечкото законско решение. 
Стручната комисија која согласно постоечкото законско решение е формирана заради потврдување на стручните работи од областа на одобрувањето на производите за заштита на растенијата, при своето работење даваше мислење врз основа на кое се донесуваше решение за одобрување на нови производи за заштита на растенијата. Со оглед на тоа дека се работи за стручна тематика, како и големото значење на добиеното мислење од страна на стручната комисија, потребно беше зајакнување на улогата на Стручната комисија  во процесот на издавање на решението за одобрување на нови производи за заштита на растенијата.
Во однос на казнената политика, во постоечкото законско решение глобите за извршени прекршоци од страна на физички лица беа многу ниски во однос на големината на прекршокот и последиците кои можат да произлезат од несанкционирање на истите. Заради тоа беше потребно дорегулирање на овој дел во постоечкиот закон во насока на поттикнување на физичките лица за почитување на законите, посебно кога станува збор за ваков тип на проблематика каде поради непочитување на законите последиците може да бидат и од поголеми размери. 
Во постоечкото законско решение како една од надлежностите на Фитосанитарната управа беше наведено и изготвување на мониторинг програми од областа на производите за заштита на растенијата, но не постоеше законска основа за нивно донесување и спроведување, со што се јави потребата од регулирање на Фитосанитарниот мониторинг во областа на производите за заштита на растенијата, со прецизирање на кои делови во областа на производите за заштита на растенијата конкретно ќе се однесува.
II. ЦЕЛИ, НАЧЕЛА И ОСНОВНИ  ПРИНЦИПИ

Целта на предложените законски решенија е воспоставување на системска контрола на производи и стоки кои поминуваат низ македонските граници на интегриран и систематски пристап од страна на сите надлежни органи кои спроведуваат законски решенија на граничните премини. 

Ваквиот пристап ќе овозможи поголем промет на стоки и олеснување на административните бариери, а воедно ќе го унапреди и систематскиот начин на контрола преку анализа на ризик. 

Со предлог законското решение се предлага и укинување на бандеролите - маркици на производите за заштита на растенијата, со што ќе се поедностави работата на бизнис заедницата во поглед на изоставување на оваа административна бариера, како резултат на што не би дошло до зголемување на цената на самите производи, што пак би го почувствувале крајните корисници. 
Во однос на одобрувањето на нови производи за заштита на растенијата, со предлог законското решение се предлага зајакнување на улогата на Стручната комисија, со што позитивни решенија за одобрување на нови производи за заштита на растенијата ќе се издаваат согласно позитивно мислење на Стручната комисија, со што се истакнува нејзината независност и одговорност во однос на даденото мислење, а со тоа и на издаденото решение.
Во однос на казнената политика, со новото предлог законско решение се предвидува зголемување на висината на глобите за физички лица во однос на видот и тежината на прекршокот, со што ќе се подигне свеста на физичките лица во однос на соодветна и правилна употреба, производство и пласирање на пазар на производите за заштита на растенијата и опремата за апликација на производите за заштита на растенијата.
Со предлог законското решение се уредува и Фитосанитарниот мониторинг во областа на производите за заштита на растенијата, со што се донесува законска основа за донесување и спроведување на годишна програма за мониторинг во областа на производството, преработката, складирањето, дистибуцијата, употребата и сообразноста на производите за заштита на растенијата, како и нивните резидуи во производите од примарно земјоделско производство
III. ОЦЕНА НА ФИНАНСИСКИТЕ ПОСЛЕДИЦИ ОД ПРЕДЛОГОТ НА ЗАКОН ВРЗ БУЏЕТОТ НА РЕПУБЛИКА МАКЕДОНИЈА

Предлогот на закон за изменување и дополнување на Законот за производи за заштита на растенијата не предизвикува финансиски импликации врз Буџетот на Република Македонија.
IV. ПРОЦЕНА НА ФИНАНСИСКИТЕ СРЕДСТВА ПОТРЕБНИ ЗА СПРОВЕДУВАЊЕ НА ЗАКОНОТ, НАЧИН НА НИВНО ОБЕЗБЕДУВАЊЕ, ПОДАТОЦИ ЗА ТОА ДАЛИ СПРОВЕДУВАЊЕТО НА ЗАКОНОТ ПОВЛЕКУВА МАТЕРИЈАЛНИ ОБВРСКИ ЗА ОДДЕЛНИ СУБЈЕКТИ

За спроведување на овој закон не се потребни дополнителни финансиски средства од Буџетот на Република Македонија.

ПРЕДЛОГ ЗАКОН ЗА ИЗМЕНУВАЊЕ И ДОПОЛНУВАЊЕ НА ЗАКОНОТ ЗА ПРОИЗВОДИ ЗА ЗАШТИТА НА РАСТЕНИЈАТА

Член 1
Во член 2 став 1 се додаваат нови точки 31, 32, 33, 34, 35, 36, 37, 38, 39, 40, 41 и 42 кои гласат :

„ 31) „корисници“ се сите правни и физички лица кои употребуваат производи за заштита на растенијата ;
      32) „мониторинг “ е вршење на планирани следења или мерења, со цел добивање на преглед на состојбата на усогласеност со прописите за производите за заштита на растенија;

33) „Ризик“ е веројатност од појава на несакано дејство од производите за заштита на растенијата и интензитетот на последиците од тоа дејство;
34) „Опасност“ е производ или дејство што може да предизвика несакан ефект кај луѓето, животните или растенијата;
35) „Анализа на ризик“ е процес на системско собирање на релевантни податоци и информации, нивно процесирање преку предходно утврдени методологии на обработка со цел планирање, организирање и управување, кој се состои од три меѓусебно поврзани компоненти: проценка на ризикот, управување со ризик и комуникација на ризик;
36) „Проценка на ризик“ е научна проценка за појавата и интензитетот на постоечки или можен несакан ефект кој се јавува како последица од изложеност на опсасност. Проценката на ризик е составена од четири чекори: идентификација на опасност, опис на опасноста, проценка на изложеност и опис на ризик кај растенијата и растителните производи; 
37) „Идентификација на опасност“ е утврдување на познат или можен ефект врз здравјето на луѓето, животните и растенијата, поврзан со определена причина во определена ситуација;
38) „Опис на опасност“ е квантитативна и квалитативна проценка на видот на несаканите ефекти поврзани со опасноста;
39) „Проценка на изложеност“ е квалитативна и квантитативна проценка на степенот на изложеност на опасност во определена ситуација;
40) „Опис на ризик“ е комбинација од идентификација на опасноста, описот на опасноста и проценката на изложеност во една целосна проценка за несаканите ефекти по здравјето на луѓето, животните и растенијата кои можат да се појават, вклучувајќи ги и сомнежите при истражувањето. 
41) „Управување со ризик“ е процес на разгледување на можностите во согласност со резултатите од предходно напаравената проценка и избор на соодветни мерки за контрола и спречување, доколку тоа е потребно;
42) „Комуникација на ризик“ е интерактивна размена на податоците , информации и мислења поврзани со факторите кои предизвикуваат ризици помеѓу проценувачите на ризик, управувачите со ризик, потрошувачите, операторите, академската заедница, соодветни меѓународни институции и органи и други заинтересирани страни, со цел подобро да се разберат ризиците, прашањата поврзани со нив и одлуките кои се носат за спречување на несаканите ефекти настанати од нив;
43) „Следливост“ е процес на следење на растенијата и растителните производи во сите фази на производство, преработка, складирање или дистибуција; 
44) „Согласност” е состојба при која сите аспекти на производот, погонот, опремата, пресоналот, програмите и системите одговараат на законските прописи и по потреба на барањата на земјите од кои се увезува;

45) „Преглед на документи” е проверка на документација која ја придружува пратката од производи за заштита на растенијата;

46) „Проверка на идентитет” е визуелен преглед со кој се обезбедува сертификатите или други документи кои ја придружуваат пратката да се во согласност со означувањето и содржината на пратката;

47) „Физички преглед” е проверка на пратката од производи за заштита на растенијата и може да вклучи и проверка на средствата за транспорт, пакувањето, означувањето и температурата, земање на примероци за анализа и лабораториско испитување и секој друг преглед неопходен за да се потврди усогласеноста со позитивните прописи. “
Член 2
Во член 7 став 1 точка 6  после зборот „ обезбеди “ се додава зборот „ позитивно “.
Член 3
Во член 8 став 3 зборот : „ мислењето“ се заменува со зборовите „позитивното мислење“.
Член 4
Член 13 се брише.

Член 5
Во член 15 став 1 зборовите „стручно мислење на комисијата за производи за заштита на растенијата“ се заменуваат со зборовите „позитивно мислење на стручната комисија“.
Член 6
Во член 16 став 6 зборовите „ согласност со „ се бришат .

Член 7
Член 19 став 7 се брише.

Член 8
Членот 24 се менува и гласи:

(1) Министерот, на предлог на директорот, формира стручна комисија за потврдување на стручните работиод областа на производи за заштита на растенијата.
(2) Стручната комисијата е составена од девет члена од кои:
1) пет се од редот на вработените во Фитосанитарната управа и

2) четири  експерти од областа на заштита на растенија, екотоксикологија, токсикологија, хемија или други сродни области.
(3) Членовите на комисијата од став (1) на овој член неможат да бидат поврзани со подносителите на барања или со правните лица кои произведуваат или пласираат на пазарот производи во смисла на спротиставеност на интереси. 
(4) Претседателот на комисијата се бира од редот на вработените во Фитосанитарната управа.

(5) Административно - техничките работи на комисијата ги врши и координира Фитосанитарната управа. 
(6) Мандатот на членовите на комисијата трае четири години, со право на реизбор на членовите.

(7) Директорот на Фитосанитарната управа ја свикува првата конститутивна седица.

(8) Комисијата донесува деловник за својата работа, на првата конститутивна седница.
(9) Членовите на Комисијата се самостојни и независни во работата на Комисијата и одлучуваат самостојно и по слободна оцена на доказите во рамките на овластувањата утврдени со закон.
(10) Комисијата одлучува со мнозинство гласови од вкупен број членови.
(11) Претседател и член на Комисија може да се разреши:

1) Доколку настане измена по сила на закон;

2) со истекот на рокот со кој е именуван за член;

3) по негово барање;

4) со исполнување на услови за пензија согласно со закон;

5) ако е осуден со правосилна судска пресуда за кривично дело; 

6) ако се утврди трајна неспособност за работа;

7) ако не ги исполнува обврските кои произлегуваат од работењето во Комисијата. 

(12) Комисијата при својата работа треба да се придржува кон прописите за заштита и доверливост на податоци уредени со позитивните законски прописи.

(13) Комисијата не одговара за заштитата и доверливоста на податоците кој не се означени како такви во  согласност со прописите.

(14) Трошоците за работа на комисијата ги утврдува Владата на Република Македонија, на предлог на министерот за земјоделство, шумарство и водостопанство, а се обезбедуваат од Буџетот на Република Македонија за тековната година преку трансфер на средства од  Програмата за фитосанитарна политика.
Член 9
Член 25 ставови 2, 7 и 8 се бришат.

Член 10
Во член 36 став 4 се менува и гласи:

„ Корисниците кои употребуваат производи се должни да водат евиденција за секое третирање на растенијата и на растителните производи. “ 

После ставот 8 се додава нов став 9 кој гласи :

„ Формата, содржината и начинот на водење на евиденцијата од ставот (4)  на овој член ги пропишува министерот за земјоделство, шумарство и водостопанство. “
Член 11
После член 42 се додаваат две нови глави кои гласат:

„VII - a МОНИТОРИНГ

Член 42а

Мониторинг
(1) Фитосанитарната управа во рамките на својата надлежност го организира мониторингот во областа на производството, преработката, складирањето, дистибуцијата, употребата и сообразноста на производите за заштита на растенијата, како и нивните резидуи во производите од примарно земјоделско производство, согласно методологијата за спроведување на мониторинг.

(2) Методологијата за спроведување на мониторингот по однос на начинот и постапката ја пропишува министерот за земјоделство, шумарство и водостопанство на предлог на директорот на Фитосанитарната управа.

(3)  Мониторингот се спроведува преку мерења, следење, оцена и контрола на параметри за идентификација и докажување на производите за заштита на растенија и резидуите во примарните земјоделски производи при увоз и извоз, како и при следливоста во сите фази од процесот на производство, преку кои се утврдува исполнување на барањата утврдени со позитивните прописи во Република Македонија.

(4) Податоците од мониторингот се јавни, освен ако со закон поинаку не е определено.

(5) Мониторингот се врши врз основа на стратегијата за Фитосанитарна политика и го донесува Владата на Република Македонија на предлог на министерот за земјоделство, шумарство и водостопанство.

(6) Мониторингот од ставот (5) на овој член се изготвува согласно целите и приоритетите за контрола утврдени во стратегијата за фитосанитарна политика и се објавува во Службен весник на Република Македонија. 

(7) Средствата за спроведување на програмата од ставот (6) на овој член се обезбедуваат од Буџетот на Република Македонија за тековната година преку трансфер на средства од  Програмата за фитосанитарна политика.

Член 42 б
Годишен извештај за мониторинг
(1) Една година од почетокот на спроведувањето на мониторинг програмата, последователно и секоја следна година, Фитосанитарна управа доставува на Владата на Република Македонија извештај најдоцна до крајот на месец април во наредната година, а извештајот ги содржи:

1) сите измени направени во мониторинг програмата;

2) резултатите од контролите и увидите спроведени во претходната година врз основа на одредбите од стратегијата за фитосанитарна политика;

3) видот и бројот на идентификувани случаи на неусогласеност; и
4) спроведените активности и добиените резултати од спроведувањето на фитосанитарната стратегија. 
(2) Имајќи го во предвид исходот од контролите и други соодветни информации, Фитосанитарната управа во рамките на извештајот од став (1) на овој член дава препорака до Владата на Република Македонија во однос на:

1) можностите за подобрување на ефикасноста на превземените активности, вклучувајќи ги  и целта, увидот, управувањето и спроведувањето;

2) посебните контроли кои се вршат во одделни сектори или активности, без оглед дали истите се опфатени со програмата;

3) координирани планови наменети за посебни цели.

(3) Мониторинг програмата се менува и дополнува врз основа на заклучоците и препораките содржани во извештајот од став (1) на овој член.
VII - б АНАЛИЗА НА РИЗИК
Член 42в
Анализа на ризик и заштита на потрошувачи

(1) Врз основа на овој закон и прописите донесени на овој закон, се формира централна организациона единица за анализа на ризик и заштита на потрошувачите (во понатамошниот текст : централна единица) која ги определува прифатливите нивоа на ризик преку:
· Идентификација на опасноста

· Одредување на опасноста

· Проценка на изложеност

· Одредување на ризикот

односно, квантитативна и квалитативна проценка, вклучувајќи ги присутните несигурности и веројатноста на појава од потенцијални штетни ефекти.

(2) За заштита на правата и интересите на потрошувачите, се формира организациона единица за следење, координирање и соработка на потрошувачите и организаците за заштита на правата и интересите на потрошувачите од областа на производите за заштита на растенијата.  

(3) Економскиот оператор е должен на потрошувачот да му даде точни и корисни информации во врска со безбедноста, квалитетот, карактеристиките, својствата или услугата како и други информации побарани од потрошувачот содржани во декларацијата како и да го извести потрошувачот за влијанието на одредени производи врз животната средина здравјето на растенијата, луѓето и животните како и мерките за заштита преку упатството дадено со производот или на друг соодветен начин

(4) Централната  единица е должна да поведе постапка за заштита на интересите и правата на потрошувачите доколку утврди измама или адултерација во врска со производите за заштита на растенијата и нивните резидуи во производите од примарно земјоделско производство при увоз, извоз и транзит, како и други случаи на злоупотреба кои може да го доведат потрошувачот во заблуда, нечесно, измамничко и агресивно пазарно однесување. 

Член 42г
Информирање на јавноста
Во случај кога постои основана причина за сомнение дека производите за заштита на растенијата и нивните резидуи во производите од примарно земјоделско производство можат да претставуваат ризик по здравјето на луѓето, животните и растенијата, централната единица, во зависност од природата, сериозноста и обемот на ризикот, не повредувајќи ги одредбите за слободен пристап до информации, мора да ги преземе соодветните чекори за информирање на јавноста за природата на ризикот по здравјето, утврдувајќи го максималниот обем на ризик од производите за заштита на растенијата и нивните резидуи во производите од примарно земјоделско производство, ризик кој може истите да го претставуваат и мерките кои се преземени или кои ќе се преземат за да се спречи, намали или отстрани ризикот.

Член 42д
Систем за брзо известување
(1) Системот за брзо известување за директен или индиректен ризик по здравјето на луѓето, животните и растенијата, кој потекнува од производите за заштита на растенијата и нивните резидуи во производите од примарно земјоделско производство се востановува како информативна мрежа. Во неа се вклучени сите органи надлежни за производите за заштита на растенијата и нивните резидуи во производите од примарно земјоделско производство.

(2) Централната единица координира со субјектите кои се вклучени во системот за брзо известување, врши размена на информации во Република Македонија и размена на информации со еквивалентни системи на други земји.

(3) Во случај кога членот на мрежата има информација за постоење на сериозен директен или индиректен ризик по здравјето на растенијата, луѓето и животните кој потекнува од производите за заштита на растенијата и нивните резидуи во производите од примарно земјоделско производство, истата веднаш мора да ја достави до централната единица со помош на системот за брзо информирање. Централната единица веднаш ја пренесува информацијата до членовите на мрежата во Република Македонија.

(4) Фитосанитарната управа може да го надополни известувањето од ставот (3) на овој член со научна или техничка информација која ќе овозможи брза и соодветна активност за справување со ризикот.

(5) Фитосанитарната управа претставува контакт точка и воспоставува соодветна организациона структура за учество и соработка со EPPO - European and Mediterranean Plant Protection Organization и IPPC - International Plant Protection Convention на FAO, EFSA - European Food safety agency, Комитет на кодексот за методи на анализа и земање примероци - CCMAS, Комитет на кодекс за пестицидни остатоци - CCPR и при управувањето со ризик ги зема во предвид нивните мислења, како и  мислењата на националните образовни и научни институции. 
(5) Министерот за земјоделство, шумарство и водостопанство, ги пропишува организационата структура и начинот на работење, преносот на известувањата и дополнителни информации и начинот на работа на системот за брзо известување - АГРОФИТ.
Член 42ѓ
Правила на доверливост за системот на брзо известување
(1) Информациите кои се достапни до членовите на мрежата, а кои се однесуваат на ризикот по здравјето на луѓето, животните и растенијата, кои потекнуваат од производите за заштита на растенијата и нивните резидуи во производите од примарно земјоделско производство, мора да бидат достапни за јавноста согласно со начелото за информирање.

(2) Во принцип, јавноста има пристап до информациите за идентификација на штетните ефекти од производите за заштита на растенијата и нивните резидуи во производите од примарно земјоделско производство, природата на ризикот и преземените мерки.

(3) Членовите на мрежата мора да преземаат мерки со кои ќе обезбедат нивниот персонал да не открива информации добиени за целите на овој дел кои претставуваат класифицирана информација, со исклучок на информациите кои мора да бидат достапни за јавноста, доколку тоа го бараат околностите, со цел да се заштити здравјето на луѓето, животните и растенијата.

(4) Заштитата на професионалната тајна не може да спречи давање на информации до надлежните органи кои се релевантни за ефикасноста на контролата на прометот и спроведување на активности во доменот на производите за заѓтита на растенијата. 

(5) Членовите на мрежата кои добиваат информација која претставува класифицирана информација согласно со начелото за професионална дискреција мораат да обезбедат нејзина заштита во согласност со овој член.

Член 42е
Мерки за итни состојби за производите за заштита на растенијата со потекло од

Република Македонија или увезена од трети земји

(1) Во случај кога е евидентно дека производите за заштита на растенијата кои потекнуваат од Република Македонија или се увезени од трети земји, претставуваат сериозен ризик за здравјето на луѓето, животните, растенијата и животната средина и дека таквата опасност не може да се спречи или доведе на задоволително ниво со помош на мерките утврдени со овој закон, прописите донесени врз основа на овој закон и прописите од фитосанитарната политика, Фитосанитарната управа на сопствена иницијатива или на барање на член на мрежата, во зависност од сериозноста на ситуацијата, веднаш презема една или повеќе од следниве мерки:

1) во случај кога производите за заштита на растенијата потекнуваат од Република Македонија:

- забрана на ставање во промет или употреба на тие производи за заштита на растенијата;
- утврдување на посебни услови за тие производи за заштита на растенијата; 

- други соодветни времени мерки; и

2) во случај кога производите за заштита на растенијата се увезени од трети земји:

- забрана за увоз на тие производи за заштита на растенијата од целата територија или дел до засегнатата земја, а каде што е применливо, од третата земја на транзит;
- утврдување на посебни услови за тие производи за заштита на растенијата за целата територија или дел од територијата на засегнатата трета земја; и

- други соодветни времени мерки.

(2) Во случај на ситуациите од ставот (1) на овој член, Фитосанитарната управа може времено да ги преземе мерките од ставот (1) на овој член. Во најбрз можен рок, а најдоцна во период од десет работни дена од денот на настанувањето на ситуацијата од ставот (1) на овој член, преземените мерки треба да се продолжат, изменат, отповикаат или прошират, а причините за одлуката за преземените мерки мора веднаш да се објават на веб страницата на Фитосанитарната управа.

Член 42ж
Општ план за управување со кризи
(1) Централната единица предлага општ план за управување со кризи. 
(2) Општиот план од ставот (1) ги утврдува видот и состојбата, како и директните и индиректните ризици по здравјето на луѓето, животните и растенијата кои не можат да се спречат, отстранат или намалат на прифатливо ниво со постојните одредби или не можат соодветно да бидат управувани единствено со примена на мерките за вонредни состојби и практичните постапки кои се неопходни за управување со криза, вклучувајќи ги и начелата на транспарентност кои треба да се применат и стратегијата за комуникација.

(3) Општиот план од ставот (1) на овој член го донесува Владата на Република Македонија за период од пет години.

(4) Заради полесна примена на општиот план од ставот (1)  за управување со кризи од овој член, Фитосанитарната управа изготвува оперативен план за итни мерки кој се спроведува во случај кога производите за заштита на растенијата и нивните резидуи во производите од примарно земјоделско производство претставуваат сериозен ризик по здравјето на луѓето, животните и растенијата, директно или преку надворешната средина.

(5) Оперативниот план за итни мерки треба да ги уредува:

- членовите на мрежата кои ќе бидат вклучени;

- нивните овластувања и надлежности; и

- каналите за постапките на размена на информации помеѓу членовите на мрежата.

(6) Оперативниот план за итни мерки Фитосанитарната управа го ревидира еднаш годишно, согласно претходните искуства, како и искуствата стекнати за време на вежби за симулација.

Член 42з
Единица за справување со криза
(1) Во случај кога министерството утврдило состојба која вклучува сериозен директен или индиректен ризик по здравјето на луѓето, животните и растенијата, кој потекнува од производи за заштита на растенијата и нивните резидуи во производите од примарно земјоделско производство, кој не може да се спречи, отстрани или намали на прифатливо ниво со постојните мерки или не може да се управува единствено со примена на мерките за вонредни состојби, мора веднаш да ја извести Владата на Републиката Македонија.

(2) Владата на Република Македонија по добивањето на известувањето од министерството, формира единица за управување со криза која е составена од претставници на надлежните органи согласно со одредбите од Законот за управување со кризи.

(3) Во работата на единицата за управување со криза од ставот (2) на овој член, доколку е потребно може да учествуваат и претставници од научната и стручната јавност при што техничка поддршка се обезбедува согласно со прописите за управување со кризи.

Член 42ѕ
Задачи на единиците за справување со криза
(1) Единицата за справување со кризи е одговорна за собирање и оценување на соодветни информации и идентификување на можностите за превенирање, елиминирање или намалување на прифатливо ниво на ризикот по здравјето на луѓето, животните и растенијата, што е можно поефективно и во најбрз можен рок и истите ги доставува до Групата за процена согласно со Законот за управување со кризи.

(2) Единицата за справување со кризи може да побара помош од секое физичко или правно лице чии знаења и вештини се неопходни за ефективно справување со кризата.

(3) Единицата за справување со кризи ја информира јавноста за сите настанати ризици и мерките кои се преземаат.
Член 42и
Одобрение за предизвозни проверки од страна на трети земји
(1) Фитосанитарната управа може да одобри посебни предизвозни проверки кои ги спроведува трета земја извозничка непосредно пред извоз во Република Македонија, со цел да се утврди дека производите наменети за извоз ги исполнуваат одредбите на овој закон и прописите донесени врз основа на овој закон. 

(2) Одобрение од став (1) на овој член може да се даде за еден или повеќе производи кои потекнуваат од трета земја извозник. 

(3) Доколку Фитосанитарната управа даде одобрение согласно став (1) на овој член, може да се намали зачестеноста на инспекциските надзори при увоз. Фитосанитарната управа може да спроведува  контрола на начинот на имплементирање и спроведување на законите кои ја уредуваат областа при увоз во согласност со одобрението наведено во став (1) на овој член, со цел да се обезбеди дека предизвозните проверки извршени во третата земја се ефикасни.

Одобрението од став (1) на овој член може да се даде на трета земја, само доколку:

· контролата направена од страна на Фитосанитарната управа покаже дека начинот на имплементирање и спроведување на законите кои ја уредуваат областа при увоз, увезени во Република Македонија ги исполнуваат одредбите од овој закон и прописите донесени врз основа на овој закон; и
· контролите извршени во третата земја пред испораката се сметаат доволно ефикасни и ефективни за да се заменат или намалат проверките на документацијата, идентитетот и физичките прегледи утврдени со овој закон и прописите донесени врз основа на овој закон.

(4) Во одобрението од став (1) на овој член се прецизира надлежниот орган на третата земја под чија одговорност е спроведувањето на предизвозните проверки, а доколку е соодветно, сите тела за контрола на кои надлежен орган на трета земја може да им делегира одредени задачи. Ова делегирање може да се одобри само доколку се исполнети критериумите утврдени со одобрението.

(5) Надлежниот орган на трета земја и сите тела за контрола прецизирани во одобрението се одговорни за комуникација со Фитосанитарната управа.

(6) Надлежниот орган или телото за контрола на третата земја обезбедува пропратен документ за секоја пратка проверена пред нејзиното влегување на територијата на Република Македонија. Во одобрението наведено во став (1) на овој член се прецизира моделот на овие документи.
(7) Доколку со инспекцискиот надзор при увоз се открие неусогласеност, Инспекторатот треба да предложи на централната единица можност за промена на профилот за анализа на ризик и зголемување на зачестеноста на проверки на пратките, а каде е неопходно и да дозволи соодветно аналитичко испитување на состојбата и чување на соодветен број примероци под соодветни услови на чување.

(8) Доколку се утврди дека во поголем број пратки производите не одговараат со информациите во пропратниот документ издадени од страна на надлежниот орган или телото за контрола на третата земја, намалениот интензитет на инспекциски надзор од став (3) на овој член повеќе нема да се применува.

(9) Начинот за одобрување на предизвозни и предувозни проверки го пропишува министерот за земјоделство, шумарство и водостопанство на предлог на директорот на Фитосанитарната управа.

Член 42ј
Општи услови за инспекциски надзор при увоз

(1) Фитосанитарната управа може да побара од трети земји, кои имаат намера да извезуваат во Република Македонија, да обезбедат прецизни и ажурирани информации за општа организација и управување со системите, предметите на инспекциски надзор при увоз во Република Македонија.  

(2) За да може да се изврши увоз во Република Македонија, земјата извозник треба да исполнува општи и посебни услови. 

(3) Општите и посебните услови кои што треба да ги исполнат третите земји и примена на начелото на еквивалентност за увозот во Република Македонија и начинот на вршење на инспекциските контроли при увоз во Република Македонија ги пропишува министерот за земјоделство, шумарство и водостопанство.  

Член 42к
Помош во случај на неусогласеност

(1) Ако при увоз на пратки во Република Македонија, за време на инспекциски надзор, Фитосанитарната управа утврди дека пратките не се во согласност со закон и прописите донесени врз основа на закон, и истите претставуваaт ризик за здравјето на луѓето, животните и растенијата или предизвикуваат сериозно прекршување на одредбите на закон и прописите донесени врз основа на закон, без одлагање остварува контакт со надлежниот орган од земјатa на испраќање.

(2) Ако при извоз на пратки од Република Македонија, Фитосанитарната управа добие информација за нивна неусогласеност со одредбите на закон и прописите донесени врз основа на закон и истите претставуваaт ризик за здравјето на луѓето, животните и растенијата или предизвикуваат сериозно прекршување на законот, е должна да го испита случајот, да ги превземе сите неопходни мерки и да го извести надлежниот орган од местото на дестинацијата на пратката за природата на испитувањата и спроведената инспекциска контрола и донесените одлуки, како и за причините за донесување на таквите одлуки. “

Член 12
Во член 47 после точка 2) се додаваат две нови точки 3) и 4) кои гласат:
„ 3) мониторингот во областа на производството, преработката, складирањето, дистибуцијата, употребата и сообразноста на производите за заштита на растенијата;

4) активности дефинирани во член 62 став 1 точка 3,5,6 на овој закон. “
Точките 3), 4), 5), 6), 7), 8), 9), 10) и 11) стануваат 5), 6), 7), 8), 9), 10), 11), 12) и 13).

Член 13
Во член 52 став 1 точка 2 зборовите : „ здравје на растенијата “ се заменуваат со зборовите : „ фитосанитарна политика “.
Член 14 
Во член 55 став 9 зборовите : „ здравје на растенијата “ се заменуваат со зборовите : „ фитосанитарна политика “.
Член 15
Во член 56 став 1 зборовите : „ здравје на растенијата “ се заменуваат со зборовите : „ фитосанитарна политика “.
Член 16
Во член 58 став 7 зборовите : „ здравје на растенијата “ се заменуваат со зборовите : „ фитосанитарна политика “.
Член 17
Во член 62 став 1 точки 7 и 8 се менуваат и гласат:

„7) изготвување стратегија за фитосанитарна политика и годишна мониторинг програма за производство, преработка, складирање, дистибуција, употреба и сообразност на производите за заштита на растенијата, како и нивните резидуи во производите од примарно земјоделско производство ; 
8) го координира, спроведува и имплементира системот за анализа на ризик во областа на производите за заштита на растенијата и нивните резидуи во производите од примарно земјоделско производство. “
Член 18
Член 65 став 1 точки 8 и 10 се бришат.
Во точка 12 зборовите „ и кај производите кои немаат бандерола-маркица “ се бришат.
Член 19
Член 67 став 1 точки 5 и 7 се бришат.
Член 20
Во член 71 став 2 зборовите : „ министерот за земјоделство, шумарство и водостопанство “ се заменуваат со зборовите : „ Комисијата за жалби од решенијата на инспекторите во Државниот инспекторат за земјоделство “.
Член 21
Член 76 став 1 точка 7 се брише.

Член 22
Во член 76 став 1 точка 10 се менува и гласи:

„ пласира многу отровни супстанции и производи на неовластени правни лица и физички лица ( член 35 став 2 ) ; “ 

Во член 76 став 1 се додава нова точка 13 која гласи :

„ 13) не води евиденција ( член 36 став 4 ) “.
Член 23
Во член 77 став 1 точка 5 зборовите „ и нема бандерола-маркици “ се бришат .

Член 24
Член 79 се менува и гласи : 

„ Глоба во износ од 5.000 до 10.000 евра во денарска противвредност ќе се изрече на физичко лице за прекршок, ако: 
1) пласира на пазарот производ и други производи кои ги имитираат одобрените производи и други производи ( член 3 ставови (1) и (2) ) ;
2)  произведува, пласира на пазарот и употребува производи и активни супстанции кои се вклучени во производот на територијата на Република Македонија, кои не се одобрени или за кои не се издадени одобренија (членови 3 ставови (1) и (2) и 26 став (1)) ;
3) набавува производи и активни супстанции кои се вклучени во производот на територијата на Република Македонија, кои не се одобрени или за кои не се издадени одобренија или се пласираат од лица кои не се  запишани во регистарот на правни лица за производство, пласирање на големо и на мало во специјализирани продавници на производи за заштита на растенијата (членови 3 ставови (1) и (2) и 26 став (1)) ;
4) пласира на пазарот  неодобрени производи во однос на исклучителната дозвола ( член 15 ) ;
5) дава доверливи информации ( член 19 ставови (3) и (4) );
6) пласира на пазарот производ кој не е деклариран, пакуван или означен, вклучувајќи и упатства за употреба  (член 25) ;
7) не му овозможува на инспекторот да спроведе непречена инспекција според овој закон или го спречува при тоа, го навредува (напаѓа) или не сака да му ги покаже потребните документи, податоци или евиденција (член 27) ;
8) не поседува одобрение за употреба на производ класифициран како многу отровен Т+ (член 35) ;
9) употребува многу отровни производи ( член 35 ) ;
10) не води евиденција ( член 36 став 4 ).
(3) За прекршоците од ставот (1) точки 1, 2, 3, 4, 6, 8 и 9 на овој член покрај глобата на физичкото лице ќе му се изрече и посебна прекршочна мерка одземање на производите. “
Член 25
Член 80 се менува и гласи :
„ (1) Глоба во износ од 4.000 до 8.000 евра во денарска противвредност ќе се изрече на физичко лице за прекршок, ако:

1) употребува  производи спротивно на исклучителната дозвола (член 15);
2) употребува биоагенси спротивно на наведеното одобрение (член 33 став (2))
3) употребува производи во спротивност со забраната или ограничувањето (член 37).
(2) За прекршоците од ставот (1) на овој член покрај глобата на физичкото лице ќе му се изрече и посебна прекршочна мерка одземање на производите. “
Член 26
Член 80-а се менува и гласи :

„ Глоба во износ од 3000 евра во денарска противвредност ќе се изрече на физичко лице за прекршок, ако:

1) не ја информира Управата за опасни ( штетни ) ефекти на производи ( член 17 ) ;
2) не го употребува производот на пропишаниот начин ( член 36 ) ; 

3)   несоодветно употребува производи ( член 36 ставови (2) и (6) ) ; 

4)   пласира на пазарот опрема која не ги исполнува условите поставени во сертификатот    ( член 38 став (1) ) ; и 

5)   користи опрема на која не е направена контролно тестирање ( член 41 ставови (2) и (3) ). “
                                                                Член 27
До донесување на прописите од овој закон, ќе се применуваат постоечките прописи.

Член 28
Со започнување на примената на овој закон, престанува да важи Правилникот за начинот на издавање, евиденција за издадените и начинот на ставање на пакувањето од производите за заштита на растенијата на бандерола - маркица ( „ Службен весник на Република Македонија “ број 146/2007 ).
ОДРЕДБИ ОД ЗАКОНОТ ЗА ПРОИЗВОДИ ЗА ЗАШТИТА НА РАСТЕНИЈАТА КОИ СЕ МЕНУВААТ

Член 2

Поимите употребени во овој закон го имаат следново значење: 
1. "Производи за заштита на растенијата" се активни супстанции и препарати што содржат една или повеќе активни супстанции, подготвени во форма во која се доставуваат до корисникот, наменети за: 
1.1 заштита на растенија и растителни производи од сите штетни организми или за спречување на дејствувањето на овие организми до онаа мера до кајшто таквите супстанции или препарати поинаку не се дефинирани подолу, 
1.2 да влијааат врз животните процеси на растенијата на поинаков начин отколку како хранлива состојка (на пример, регулатори на растот), 
1.3 зачувување на растителните производи до онаа мера до која ваквите супстанции или производи не се опфатени со друг пропис, 
1.4 уништување на непожелните растенија и 
1.5 уништување на делови од растенија, забавување или спречување на непожелниот раст на растенијата; 
2. "Резидуи": 
2.1 "резидуи од производи за заштита" се една или повеќе супстанции присутни во или на растенијата или во или на производите од растително потекло, прехранбените производи од животинско потекло или во животната средина, кои се резултат на користењето на производите за заштита на растенијата, вклучувајќи ги и нивните метаболити и производите кои се резултат на нивното разградување или реакција и 
2.2 "максимално ниво на резидуи" е максимално ниво на резидуи добиено со извршени опити на производи изведени во согласност со добра заштитарска пракса; 
3. "Супстанции" се хемиски елементи и нивни соединенија, во облик во кој се наоѓаат во природата или се добиени со производство, вклучувајки ги и сите нечистотии што се неизбежни во процесот на производство; 
4. "Активни супстанции" се супстанции или микроорганизми вклучувајки ги и вирусите кои имаат општо или специфично дејство: 
4.1 против штетни организми или 
4.2 на растенија, делови од растенија или растителни производи; 
5. "Препарати" се смеси или раствори составени од две или од повеќе супстанции, од кои најмалку една е активна супстанција наменета за употреба како производ за заштита на растенијата; 
6. "Растенија" се живи растенија и живи делови од растенија, вклучувајќи и свежи плодови и семе; 
7. "Растителни производи" се производи во непреработена состојба или кои биле подложени само на едноставна подготовка, како што се: мелење, сушење, пресување или екструдирање добиени од растенијата, со исклучок на самите растенија кои се дефинирани во ставот (1) точка 6 од овој член; 
8. "Штетни организми" се штетници на растенијата или на растителните производи од животинскиот или растителниот свет, како и вирусите, бактериите, фитоплазмите, габите и другите патогени организми; 
9. "Животни" се животински видови кои човекот ги храни и одгледува или ги консумира; 
10. "Пласирање на пазар" е секое снабдување, без оглед на тоа дали се надоместува со плаќање или бесплатно, освен складирање проследено со испорачување од територијата на Република Македонија или со безбедно уништување. Увозот на производ за заштита на растенијата на територија на Република Македонија се смета за пласирање на пазарот; 
11. "Одобрение" е административен акт (решение) на Фитосанитарната управа со кое се одобрува пласирање на пазарот и употреба на производи за заштита на растенијата на територијата на Република Македонија, на барање на барателот; 
12. "Дозвола" е административен акт (решение) на Фитосанитарната управа со кое се одобрува увоз и вршење на експериментално истражувачки работи на производи и помошни производи за заштита на растенијата на територијата на Република Македонија, на барање на барателот; 
13. "Животна средина" е водата, воздухот, земјата, дивите видови на фауна и флора и сите нивни меѓусебни односи, како и нивната врска со другите живи организми; 
14. "Интегрална заштита на растенија" е рационална примена на комбинација од биолошки, биотехнолошки, хемиски, агротехнички или селекциони мерки за одгледување на растенијата, при што употребата на хемиските производи е ограничена на строго определениот минимум неопходен за одржување на штетната популација на ниво пониско од она кое предизвикува економски неприфатлива штета или загуба (праг на штета); 
15. "Добра земјоделска пракса" е извршување земјоделски активности на начин кој овозможува добро управување на земјоделските површини и репродуктивните материјали, почитувајќи ги природните својства на земјоделската област. Добрата земјоделска пракса опфаќа и оптимално комбинирање на агротехнички мерки заради зачувување на природната плодност на земјоделските површини, како и да се спречи оптоварувањето на животната средина, прекумерното користење на минерални и органски ѓубрива и производи и да се остави најмало можно ниво на резидуи во или на растенијата и растителните производи наменети за користење како прехранбени производи; 
16. "Производот е идентичен" доколку спореден со одобрениот производ во однос на: формулацијата, содржина на активна материја, вклучувајќи ја и нечистотата и другите компоненти во активната материја, е идентична (со дозволени отстапувања во коформулациите и нивните меѓусебни односи, освен ако тие разлики се битни од аспект на безбедноста и ефикасноста на одобрениот производ) и доколку физичко-хемиските својства на препаратот се идентични, како и ознаките, пакувањето и опаковката, освен заштитните знаци на препаратот; 
17. "Помошни производи за заштита на растенијата" се супстанции од природно, синтетичко и микробно потекло, ставени во форма во која се пласирани на пазарот и наменети за заштита на растенијата, без да е потребно вршење на целосна процедура на оцена на производи ( феромони атрактанти, репеленти и друго); 
18. "Биоагенси" се производи кои содржат микроорганизми од природата, живи организми, паразити, паразитоиди, предатори, подготвени, во форма за користење против штетни организми на растенијата и растителните производи, а не се штетни за човекот и животните; 
19. "Листа на активни супстанции" се активни супстанции кои се одобрени за користење во производи што се применуваат за заштита на растенијата на територијата на Европската унија (во натамошниот текст: ЕУ) со дефинирани услови во одлука за користење, објавени согласно со Анексот 1 од Директивата 91/414 (во натамошниот текст: Листа Анекс 1); 
20. "Национална листа на активни супстанции" е листа на активни супстанции кои се одобрени за користење во производи, а кои се применуваат за заштита на растенијата на територијата на Република Македонија од министерот за земјоделство, шумарство и водостопанство согласно со овој закон (во натамошниот текст: Националната листа). Националната листа на активни супстанции опфаќа: стари активни супстанции, нови активни супстанции и оние активни супстанции кои се во процедура за вклучување во Анексот 1; 
21. "Стари активни супстанции" се активни супстанции кои се пласирани на пазарот пред 26 јули 1993 година во земјите членки на ЕУ; 
22. "Нови активни супстанции" се активни супстанции кои се пласирани на пазарот по 26 јули 1993 година во земјите членки на ЕУ; 
23. "Производство" е формулирање на секоја формулација на активни супстанции и производи за заштита на растенијата со пакување во соодветно пропишани пакувања за производи за заштита на растенијата; 
24. "Опрема за апликација на производи" се машини и апарати за користењето и примена на производи, вклучувајќи ги и  нивните составни делови кои влијаат врз прецизноста на примената; 
25. "Паралелен производ" е идентичен производ со референтниот производ одобрен во Република Македонија, од истиот производител; 
26. "Многу отровни супстанции и производи" се супстанции и производи кои во мали количества предизвикуваат смрт или акутно и хронично оштетување на здравјето на луѓето кога ќе се проголтат, вдишат или апсорбираат преку кожата (Т+), односно и група на отрови, согласно со Законот за хемикалии; 
27. "Шаржа" е секоја серија на производство (формулација) на производ за заштита на растенијата; 
28. "Надлежен орган" е Фитосанитарната управа за одобрување, извршување на административни задачи од областа на пласирањето на пазарот на производи за заштита на растенијата и опрема за примена на производите, примена и контрола над спроведувањето на овој закон, координирање на сите релевантни активности за обезбедување на сите неопходни контакти со земјите членки на ЕУ, Европската комисија, Европското тело за безбедност на храна и третите земји; 
29. "Униформни принципи" се единствени принципи за процена и одобрување на производи за заштита на растенијата согласно со прописите на ЕУ и 
30. "Инспекциски надзор" е постапка на контрола дали сите правни и физички лица и сите други тела работат во согласност со одредбите од овој закон и прописите донесени врз основа на овој закон. 

Член 7

(1) Управата ќе го прифати барањето за одобрување на производот доколку: 
1) активната супстанција во производот е вклучена во Листата Анекс 1 или Националната листа на активни супстанции и ако се исполнети барањата пропишани со прописот во членот 6 став (6) на овој закон; 
2) во тековните научни и технички сознанија е утврдено дека од оцената на досието наведено во членот 4 став (4) точка 2 на овој закон кога се користи во согласност со членот 3 став (4) на овој закон, имајќи ги предвид сите нормални услови под кои може да се користи и последиците од неговото користење: 
2.1 е доволно ефикасен, 
2.2 нема неприфатлив ефект за растенијата и растителните производи, 
2.3 не предизвикува страдања и болки кај 'рбетниците што треба да се контролираат, 
2.4 не предизвикува штетно влијание врз здравјето на човекот или животните непосредно и посредно (преку водата за пиење или преку добиточната храна) или на подземните води и 
2.5 нема неприфатливо влијание врз животната средина, при што особено се зема предвид следново: 
- неговиот краен исход и однесување во животната средина, особено загадувањето на водата вклучително и водата за пиење и подземните води и 
- неговото влијание на видовите за кој тој не е наменет; 
3) природата и содржината на активните супстанции и, каде што е соодветно, на сите токсиколошки или екотоксиколошки важни нечистотии и коформуланти може да се определи со пропишани методи, или со користење на методи дадени со барањето согласно со членот 4 став (4) точка 2 потточка 2.5 на овој закон; 
4) неговите остатоци добиени од одобрените начини на употреба, а кои се токсиколошки и екотоксиколошки важни, можат да се определат со соодветни методи што се во општа употреба; 
5) неговите физички и хемиски својства се определени и се сметаат за прифатливи за целите на соодветното користење и складирање на производот; 
6) времено утврденото максимално ниво на резидуи (во натамошниот текст: МНР) во земјоделските производи се утврдени. Во случај кога се утврдени во МНР на ЕУ, Управата ќе обезбеди мислење од стручната Комисија од членот 24 на овој закон дека утврдените МНР на ЕУ ги задоволуваат барањата во Република Македонија и 
7) времено утврдените МНР со пропишани крајни рокови на употреба не се надминуваат. 

(2) Во прилог на барањето барателот ќе вклучи и други документи пропишани со прописот од ставот (4) на овој член.

(3) Управата може да ја прекине постапката за одобрување на производот доколку и покрај писменото барање до него, барателот не ги достави основните неопходни документи за издавање на одобрението во пропишаниот временски период.

(4) Дополнителните детални документи потребни за оцена и подготовка на извештајот за процена и постапката за оцена на производи од ставот (1) на овој член за издавање на одобрение за производот ги пропишува министерот за земјоделство, шумарство и водостопанство, во согласност со министерот за здравство и министерот за животна средина и просторно планирање.

(5) Заради усогласеност со барањата наведени во ставот (1) од овој член Управата може да побара, сите тестови и анализи кои се поднесени да бидат официјално признаени, дека се извршени под услови на земјоделство, здравствената состојба на растенијата и во животната средина, вклучувајки ги климатските услови кои постојат во Република Македонија и се релевантни за употребата на производот за заштита на растенијата.

(6) Без оглед на ставовите (1) и (5) од овој член, Управата може да побара тестовите и анализите да се извршат од правно или физичко лице од членот 23 на овој закон во Република Македонија поради: 
1) условите коишто не се споредливи во земјоделството, заштита на растенијата, условите во животната средина или климатските услови; 
2) специфична еколошка сензитивност во одделни области или 
3) различни навики во исхраната на популацијата. 

(7) Исто така, може да бидат утврдени дополнителни услови во врска со употребата на производот.

Член 8

(1) Потврдување на барањето за комплетноста, Управата треба да го направи најдоцна за два месеца од датумот на поднесувањето.

(2) Доколку надлежниот орган во рокот утврден во ставот (1) на овој член не го потврди барањето за комплетноста ќе се смета дека позитивно е одговорено по барањето.

(3) Управата го оценува поднесеното барање за одобрување и ќе издаде одобрение на производот врз основа на проверка на усогласеноста на информациите вклучени во барањето и досието согласно со членот 4 став (4) точки 1 и 2 на овој закон, барањата дефинирани со членот 7 и мислењето од стручната комисија од членот 24 на овој закон во рок од: 
- 18 месеца во случај на барање за одобрување на производ кој содржи активна супстанција вклучена во Листата Анекс 1, или нова активна супстанција која е во согласност со барањата за вклучување во листата, 
- 12 месеца во случај на барање за одобрување на производ кој содржи стара активна супстанција која не е вклучена во Листата Анекс 1, или во случај на продолжување или дополнување на одобрувањето на производот и 
- два месеца во случај на барање за измена и дополнување на одобрението за производот кое не бара оцена согласно со барањата за производот дефинирани со членовите 4, 6 и 7 на овој закон. 

(4) Доколку надлежниот орган во рокот утврден во ставот (3) алинеи 1, 2 и 3 на овој член не издаде одобрение на производот ќе се смета дека позитивно е одговорено по барањето.

(5) Управата во одобрението ги одредува условите за: 
1) декларирањето (означување) на пакувањето на производот и 
2) пласирањето на пазарот и употребата на производот, вклучувајки ги неопходните ограничувања ако тие се утврдени за превенција од несакани ефекти врз здравјето на човекот и животните и несакани ефекти врз животната средина, или ако е потребно да се обезбеди исполнување на барањата согласно со членот 7 став (1) точка 2 потточки 2.1, 2.2, 2.3, 2.4 и 2.5 на овој закон. 

(6) Управата во одобрението може да одреди дека производот може да се користи само од посебни категории на работници одредени со посебна дозвола од Управата.

(7) Против одобрението од ставот (3) на овој член може да се поднесе жалба до министерот за земјоделство, шумарство и водостопанство.

(8) Жалбата не го одлага извршувањето на решението.

Член 13

(1) Управата може да го одобри пласирањето на пазарот на производи што содржат активни супстанции што не се вклучени во Листата Анекс 1, кои биле присутни на пазарот до јули 1993 година, според постапката пропишана согласно со ставот (4) од овој член, вклучувајки ги барањата за основните податоци за одобрување на производите со стари активни супстанции.

(2) Одобренијата од ставот (1) на овој член ќе се издаваат, повлекуваат или менуваат соодветно со одлуките на Европската комисија.

(3) Ако е во тек ревизија во Европската комисија на производи што содржат активни супстанции наведени во ставот (1) од овој член, а пред да се заврши ревизијата, одобренијата ќе се издаваат според барањата утврдени во членот 7 став (1) точки 2, 3, 4, 5, 6 и 7 на овој закон и според прописот од ставот (4) на овој член.

(4) Потребните податоци, документи и постапката за одобрувањето на производите од ставовите (1) и (2) на овој член ги пропишува министерот за земјоделство, шумарство и водостопанство во согласност со соодветните прописи на ЕУ.

(5) Постојните решенија за одобрување на производи кои содржат активни супстанции кои не се вклучени во Листата Анекс 1, се во сила до времето кога Европската комисија ќе одлучи да се исклучат или вклучат овие активни супстанции во Листата Анекс 1 или соодветно на дополнителни одлуки.

(6) Продолжување на одобренијата за активни супстанции кои не се вклучени во Листата Анекс 1 и кои не се на ревизија во Европската комисија за кои постапката за продолжување на важењето на регистрацијата е во тек, одобренијата ќе се продолжуваат според прописот од ставот (4) на овој член.

(7) По вклучувањето во листата на активни супстанции или исклучувањето и за активни супстанции кои се веќе вклучени или исклучени од Листата Анекс 1, Управата ќе изврши пререгистрација на сите важечки одобренија, во рок од 12 месеца од влегувањето во сила на овој закон.

(8) Количините за производите за заштита на растенијата за производи кои содржат активни супстанции вклучени во Листата Анекс 1, а не се од производителот кој ја пријавил и добил одобрение од Управата ќе можат да ги пласираат на пазарот во рок од 24 месеца од започувањето со примената на овој закон. Повлекувањето на производите од пазарот по истекот на овој рок ќе биде на товар на сопственикот.

(9) Потребните податоци, документи и постапката за пререгистрација на производите од ставот (7) на овој член ги пропишува министерот за земјоделство, шумарство и водостопанство во согласност со релевантните прописи на ЕУ.

Член 15

(1) По исклучок од членот 7 на овој закон Владата на Република Македонија по предлог на министерот за земјоделство, шумарство и водостопанство, може да одобри за период не подолг од 120 дена да се пласираат на пазарот и употребуваат производи за ограничена и контролирана употреба, доколку ваква мерка се смета за неопходна поради непредвидлива опасност што не може да се контролира со други производи, а по стручно мислење на комисијата за производи за заштита на растенијата од членот 24 на овој закон.

(2) Постапката за издавање ќе биде започната од страна на официјално тело – Управата по службена должност или по барање на корисникот, производителот и земјоделски здруженија.

(3) За одобрувањето веднаш ќе се информираат земјите членки на ЕУ и Европската комисија.

Член 16

(1) По барање на барател, кој барањето го поткрепил така што ќе може да се спореди со документирани докази Управата до која е поднесено барањето за одобрување на производ што веќе е одобрен во земја членка на ЕУ може да: 
1) не бара повторување на веќе извршените тестови и анализи поврзани со одобрувањето на производот во таа земја членка на ЕУ, а до степен до којшто условите во земјоделството, шумарството, заштитата на растенијата и животната средина, вклучително и климатските услови што се важни за употребата на производот се споредливи со условите во Република Македонија и 
2) издаде одобрение за пласирање на пазарот во Република Македонија, ако производот содржи само активни супстанции вклучени во Листата Анекс 1 и одобрението во земја членка на ЕУ е издадено во согласност со униформните принципи согласно со прописите на ЕУ, е во согласност со барањата утврдени со овој закон и прописите донесени врз основа на овој закон. 

(2) Со одобрението можат да се утврдат посебни услови што произлегуваат од примената на други мерки, во врска со условите за пласирањето на пазарот и употребата на производот, а  се наменети за заштита на здравјето на засегнатите дистрибутери, корисници и работници.

(3) Со одобрението можат да се утврдат ограничувања на употребата, што произлегуваат од разликите во начините на исхрана а кои се неопходни за да се избегне изложувањето на потрошувачите, на третираните производи од ризиците од загадување на храната што го надминува прифатливото дневно внесување на предметните резидуи.

(4) Одобрението може да биде изменето во согласност со барателот, со променети услови за употреба, со цел да се наведат сите неспоредливи услови во земјоделството, здравствената состојба на растенијата или на животната средина вклучително и климатските услови што се важни во смисла на споредливоста, но под претпоставка дека таквите измени се ирелевантни во однос на основната намена на производот.

(5) Управата ќе го информира барателот за случаите кога ќе побара повторување на тестот и за случаите во кои одбила да одобри производ што веќе е одобрен во земја членка на ЕУ, а во однос на кој барателот приговара дека условите во земјоделството, здравјето на растенијата и животната средина, вклучително и климатските услови што се важни за употребата на производот во регионите во кои бил извршен тестот или за кои било дадено одобрение, биле споредливи со оние во Република Македонија.

(6) Управата издава одобрение за пласирање на пазарот на производот во Република Македонија или ќе одбие да издаде одобрение во зависност од согласност со мислењето на стручната комисија од членот 24 на овој закон.

(7) Во случаите кога Управата одбива да признае споредливост и да прифати тестови и анализи или да го одобри пласирањето на производот на пазарот на територијата на Република Македонија, донесува решение за тоа дали постои или не постои споредливост и, ако решението е негативно, во него исто така се определуваат условите за употребата под кои неспоредливоста може да се смета за неважна. Во постапката се води сметка за проблемите на сериозна еколошка криза што би можеле да се јават во одредени региони во Република Македонија.

(8) Управата треба веднаш да го информира носителот на барањето за одбиените одобренија и причините за нивното донесување.

(9) Управата може да одобрува производи, веќе одобрени во земјите членки на ЕУ кои имаат споредливи земјоделски, здравствени и природни услови во кои активната супстанција е вклучена во Листата Анекс 1 и врз кои биле применети униформни принципи за издавање на одобрение од страна на земјите членки на ЕУ.

(10) Ако Управата има оправдани причини дека производот што бил одобрен или треба да се одобри во согласност со овој член е ризичен по здравјето на човекот или на животните или по животната средина, може времено да ја ограничи или да ја забрани употребата и/или пласирањето на производот на пазарот на територијата на Република Македонија, за што треба веднаш да го информира производителот и Европската комисија, образложувајќи ги причините за одлуката.

Член 19

(1) По исклучок од членот 16 на овој закон барателот со барањето треба да достави досие за активната супстанција и досие за производот според членот 4 точки 1 и 2 на овој закон.

(2) По исклучок од ставот (1) на овој член и без навлегување во одредбите од ставовите (3) и (4) на овој член, барателот не е должен да поднесува информации што се бараат според ставот (1) од овој член за активна супстанција, освен за оние со кои се идентификува активната супстанција, ако активната супстанција веќе е вклучена во листата на активни супстанции, при што се води сметка за условите за вклучување во листата и битно не се разликува според степенот на чистотата и природата на нечистотиите од составот регистриран во досието приложено кон оригиналното барање.

(3) Во постапката за оцена на досието на активната супстанција, Управата и научните институции и други правни и физички лица вклучени во постапката со писмена изјава ќе потврдат дека нема да ги искористуваат информациите наведени во членот 4 став (4) точка 1 на овој закон и досието не смее да биде употребено во корист на други апликанти: 
1) освен доколку првиот носител писмено изјавил дека тој се согласил со користење на ова досие за нови апликанти; 
2) во период од десет години од првото вклучување на активната супстанција на листата на активни супстанции во случај на одобрување нова активна супстанција; 
3) во период од десет години од датумот на одобрението на производот со одредената активна супстанција, во случај на стара активна супстанција или 
4) во период од пет години од датумот на одобрението на производот, по приемот на дополнителни информации што се неопходни за првото вклучување во листата на активни супстанции, коишто биле донесени за да се сменат условите или за да се задржи вклучувањето на активната материја во листата на активни супстанции освен ако петгодишниот период не истекува пред периодот од десет години предвиден со алинеите 2 и 3 од овој став, при што рокот од пет години се продолжува така што ќе истече на истиот датум како и тие рокови. Тоа се однесува во случај на промена на условите за вклучување на активната супстанција во листата или нејзино продолжување за вклучување за периодот од пет години. 

(4) При издавањето на одобрението Управата и научните институции и другите правни и физички лица вклучени во постапката со писмена изјава ќе потврдат дека нема да ги искористуваат информациите наведени во членот 4 став (4) точка 2 на овој закон и досието на производот не смее да биде користено во корист на други апликанти: 
1) освен доколку првиот носител писмено изјавил дека тој се согласил со користење на ова досие за нови апликанти; 
2) за период од десет години од првото одобрение на производот во која било земја, ако вклучувањето во листата на активните супстанции на било која активна супстанција од активните супстанции кои се содржани во производот, му претходело на ова решение и 
3) за период од десет години од влегувањето во сила на првото одобрение на производот, ако одобрувањето му претходи на вклучувањето на која било од активните супстанции содржани во производот во листата на активни супстанции. 

(5) При оценувањето на барањето за одобрување, Управата ја информира Европската комисија за случаи кога активната супстанција била произведена од производител или производствен процес што се разликуваат од оние определени во досието врз основа на која активната супстанција првпат била вклучена во листата на активни супстанции.

(6) Управата ги доставува до Европската комисија сите информации кои се однесуваат на идентитетот и нечистотиите на активната супстанција.

(7) По исклучок од ставот (1) на овој член за стари активни супстанции Управата може да ги применува одредбите од овој закон во однос на податоците доколку активните супстанции не се вклучени во Листата Анекс 1.

Член 24

(1) За потврдување на стручните работи од областа на одобрувањето на производите, се формира стручна комисија од експерти од областа на заштитата на растенијата, хемија, екотоксикологија, токсикологија и други области.

(2) Членовите на комисијата од ставот (1) на овој член, не можат да бидат поврзани со подносителите на барања или со правните и физичките лица, кои произведуваат или пласираат на пазарот производи, во смисла на спротивставеност на интереси.

(3) Стручната комисија со решение ја формира министерот за земјоделство, шумарство и водостопанство по предлог на министерот за здравство и министерот за животна средина и просторно планирање.

(4) Стручната комисија е одговорна за даденото мислење за досието.

(5) Трошоците за работа на комисијата ги утврдува Владата на Република Македонија, на предлог на министерот за земјоделство, шумарство и водостопанство, а се обезбедуваат од Буџетот на Република Македонија за тековната година со трансфер од Програмата за здравје на растенијата.

(6) Процедуралните правила за работа на комисијата ги пропишува министерот за земјоделство, шумарство и водостопанство со согласност од министерот за здравство и министерот за животна средина и просторно планирање.

Член 25

(1) Пакувањето и декларирањето на производите треба да биде извршено во согласност со прописите на ЕУ за класификување, означување и пакување на опасни супстанции и препарати, со овој закон и законот со кој се уредуваат опасни супстанции и препарати и во согласност со одобрението издадено од Управата.

(2) Секое пакување на производ за заштита на растенијата мора да има и бандерола - маркица со сериски број издадена од Министерството за земјоделство, шумарство и водостопанство - Фитосанитарна управа.

(3) Пакувањата на производот мора да ги покажуваат јасно и недвосмислено следниве податоци на македонски јазик: 
1) трговскиот назив или заштитниот знак на производот; 
2) називот и адресата на носителот на одобрувањето и бројот на одобрението за производот и ако се поинакви назив и адреса на лицето кое е одговорно за финалното пакување и декларирање или за финалното декларирање на производот за пласирање на пазарот; 
3) називот и количеството на секоја активна супстанција изразени како што е утврдено согласно со прописите на ЕУ за класификација, означување и пакување на опасни супстанции или, ако не е вклучено во него нејзиното ISO име; 
4) ако ISO името не е достапно, активната супстанција се именува со нејзиното хемиско назначување, според номенклатурата на Меѓународното здружение за чиста и применета хемија (IUPAC); 
5) нето количеството на производот наведено во законски мерни единици; 
6) број на серијата на формулацијата или друг начин за нејзино идентификување; 
7) информации за прва помош и други информации утврдени со одобрението; 
8) природата на сите специфични ризици за луѓето, животните или за животната средина, според значењето на стандардните фрази избрани како соодветни, од оние утврдени со одобрението; 
9) означување според степенот на отровноста (многу отровен Т+); 
10) безбедносни мерки на претпазливост за заштита на човекот, животните и животната средина, во форма на стандардните фрази (С, Р фрази) избрани како што е соодветно од оние одредени со одобрението; 
11) видот на дејството на производот (инсектицид, регулатор за растење, хербицид и друго); 
12) типот на формулацијата (производот) (пример, растворлив прав, концентрирана емулзија); 
13) намените за кои е одобрен производот за сите специфични услови во земјоделството, шумарството, здравствена состојба на растенијата и на животната средина, за кои производот може да се користи или оние за кои не треба да се користи треба да биде видно означен; 
14) упатства за употреба и степенот на дозирање изразени во единица мерка, за секоја употреба предвидена според одобрението; 
15) каде што е потребно безбедносниот интервал меѓу примената за секој вид употреба и: 
- сеење или садење на културата што треба да се заштити, 
- сеење или садење на последователните култури, во ротацијата на културите, 
- пристапот на луѓето или на животните, 
- жетвата или собирањето и 
- користењето или консумирањето; 
16) детали за можната фитотоксичност, за чувствителноста на сортата и сите други непосредни или посредни негативни  споредни ефекти врз растенијата или врз производите од растително потекло заедно со интервалите меѓу примената и сеењето или садењето на: 
- предметната култура или 
- последователната култура; 
17) ако се придружени со упатство, како што е предвидено во ставот (3) на овој член, да ја содржи реченицата ”пред употреба задолжително да се прочита приложеното упатство”; 
18) упатство за безбедно отстранување на производот или негови остатоци и на неговото пакување и 
19) дата на производство и рок на употреба. 

(4) Управата може, во одобрението, да дозволи податоците кои се бараат во ставот (3) точки 14, 15 и 16 од овој член да бидат дадени во посебно упатство придружено на пакувањето ако просторот на пакувањето не е доволен. Ова упатство ке се смета како дел од декларацијата на производот. На пакувањето на производ означен како многу отровен треба да се дозначи дека може да се користи само од посебни категории на корисници согласно со членот 35 на овој закон, овој факт вклучувајки ги и карактеристиките на категориите, мора да биде споменат на пакувањето.

(5) На пакувањето на производот не смее да се покажуваат индикациите "неотровно", "безопасно" или други слични индикации. Информации за употребата на производот кога пчелите се активни или други целни видови или кога културите се во цвет или други слични изрази за заштита на пчелите или на други целни видови може да бидат дадени на декларацијата, ако одобрението конкретно се однесува на употребата за време на сезоната на пчелите  и претставува минимална опасност за нив.

(6) Управата заради заштитата на луѓето, животните или животната средина, може да бара на пакувањето јасно, недвосмислено и разбирливо да бидат наведени дополнителни фрази. За тоа треба да се информира Европската комисија.

(7) Начинот на издавање, евиденцијата за издадените и начинот на ставање на пакувањето на бандеролата - маркицата ги пропишува министерот за земјоделство, шумарство и водостопанство.

(8) Трошоците за печатењето и издавањето на бандеролите се обезбедуваат од Буџетот на Република Македонија за тековната година со трансфер од Програмата за здравје на растенијата.

(9) Поблиските услови за пакувањето на производите, декларирањето и означувањето на стандардните фрази ги пропишува министерот за земјоделство, шумарство и водостопанство во согласност со министерот за здравство и министерот за животна средина и просторно планирање.

Член 36

(1) Производите треба да се употребуваат според наведеното во одобрението од членовите 3 став (4) и членот 8 на овој закон и податоците од декларацијата или според исклучокот за производи кои имаат: проширена примена согласно со членот 14 на овој закон, истражување и развој согласно со членот 22 на овој закон или за официјално тестирање согласно со членот 23 на овој закон.

(2) При употребата на производот особено треба: 
1) да не се надминува, максималната доза; 
2) интервалите за апликација, пропишани во упатствата за употреба, не смеат да бидат скратени; 
3) да се почитуваат начелата на добра земјоделска пракса и ако е можно и интегрална заштита; 
4) апликацијата на производите да се врши со машини и апарати кои ке обезбедат правилна примена; 
5) да не се отстапува од упатствата за заштита на здравјето на лугето и животните, водата, пчелите, водните организми и земјени (почвени) организми, повикувајки се на упатствата за користење; 
6) растенијата од пошироката околина, покрај местото на кое се врши примената, не смеат да бидат оштетени; 
7) производите кои според одобрувањето се означени со стандардни фрази за специфична ризичност: 
- Р 50 "многу токсични за водни организми", 
- Р 51 "токсични за водни организми", 
- Р 52 "штетни за водни организми" и 
- Р 53 "може да причинат долгорочни лоши ефекти во водната средина", може да бидат применувани само на растојанија од водата на површини кои ќе ја исклучат можноста производите при употребата да паднат или да се разнесат со ветер во водата или подоцна да бидат однесени со дождовница во водата и 
8) со амбалажата од употребените производи, неупотребените производи да постапуваат во согласност со прописите кои го уредуваат управувањето со отпадот. 

(3) Управата согласно со членот 62 став (1) точка 13 на овој закон организира едукација на корисниците за примената за производите за заштита на растенијата.

(4) Корисниците кои употребуваат производи се должни да водат евиденција за секое третирање на растенијата и на растителните производи во складовите. Во евиденцијата се внесуваат податоци за видот и количеството на употребениот производ, датумот на применувањето, датумот на бербата, односно жетвата на растенијата, заради контрола дали се почитуваат пропишаните каренци. Евиденцијата треба да се чува најмалку пет години.

(5) Корисниците се должни на барање на Управата да обезбедат податоци за количината и потеклото на користениот производ во последната календарска година.

(6) Пропишаните МНР во растенијата и растителните производи не смеат да се надминуваат.

(7) Доколку биде утврдено дека се надминати пропишаните МНР во производи на растенијата или растителните производи, истите ќе бидат уништени или на друг начин ќе се спречи нивното користење во вид на прехранбени продукти за луѓето или животните.

(8) Едукацијата на корисниците и начинот на уништување на амбалажата и ракувањето со производите ги пропишува министерот за земјоделство, шумарство и водостопанство во согласност со министерот за животна средина и просторно планирање.

Член 47

Професионалните активности од областа на одобрувањето, пласирањето на пазарот и употребата на производите опфаќаат: 
1) активности од областа на тестирањето и процената на производи во процедурата на одобрување; 
2) лабораториски испитувања на производи; 
3) мониторинг на резидуите на производи во или на растенија или растителни производи во однос на правилната употреба на производите во примарното производство; 
4) стручна експертиза дадена како поддршка за донесување одлуки од страна на Управата; 
5) спроведување истражувачки и развојни активности; 
6) создавање и воведување нови процедури на добрата заштитарска пракса и добра земјоделска пракса; 
7) воведување европски стандарди во областа на биолошките тестови за ефикасност на производи; 
8) активности поврзани со едукација на лицата одговорни за пласирање на производи и корисниците на производи; 
9) соработка при воведување, развој и воспоставување на информативен систем; 
10) стручна контрола над производството, препакување на производ и над пропишаниот квалитет на производи и помошни производи и 
11) други активности од областа на производите. 

Член 52

Јавните услуги од членoт 47 на овој закон од областа на производите и членот 48 на овој закон од областа на опремата ќе бидат финансирани од : 
1) сопствени приходи остварени со наплата на цената на дадените услуги; 
2) средства од Буџетот на Република Македонија за тековната година, обезбедени со трансфер за финансирање на Програмата за здравје на растенијата и 
3) донации, заеми и други извори. 

Член 55

(1) Министерот за земјоделство, шумарство и водостопанство дава јавно овластување на правни и физички лица кои ги исполнуваат условите во однос на стручниот кадар, просториите и техничките капацитети за задачи дефинирани во членот 62 став (1) точки 3, 4, 5, 6 и 7 на овој закон.

(2) Во однос на стручниот кадар истите треба да имаат вработено најмалку едно лице со најмалку високо образование од областа на земјоделските науки, насока заштита на растенијата или специјализација од областа на заштитата на растенијата и за областа на шумарството да имаат вработено најмалку едно лице со најмалку високо образование од областа на шумарските науки и специјализација од областа на заштитата на растенијата, со работно искуство од најмалку три години.

(3) Работите од областа на заштитата на растенијата во шумарството дефинирани во членот 62 став (1) точки 3, 4, 5, 6 и 7 на овој закон ги извршуваат лицата утврдени со овој закон и прописите од областа на заштита на шумите.

(4) Поблиските услови од ставот (1) на овој член во врска со просториите и опремата ги пропишува министерот за земјоделство, шумарство и водостопанство.

(5) Министерот за земјоделство, шумарство и водостопанство со решение дава јавно овластување за вршење на задачи од ставовите (1) и (3) на овој член врз основа на јавен конкурс кој се објавува во најмалку два дневни весника.

(6) Против решението од ставот (5) на овој член незадоволната странка има право на жалба поднесена до Државната комисијата за одлучување во управна постапка и постапка од работен однос во втор степен. 

(7) Носителите на јавните овластувања се одговорни пред Министерството за земјоделство, шумарство и водостопанство за спроведувањето на задачите за кои им се доделени јавните овластувања.

(8) Овластувањето се одзема доколку носителот на јавното овластување повеќе не ги исполнува условите пропишани со овој закон.

(9) Средства за извршување на јавните овластувања се обезбедуваат од Буџетот на Република Македонија за тековната година со трансфер од Програмата за здравје на растенијата.

(10) Контрола на спроведувањето на јавните услуги врши Управата, согласно со овој закон, а јавните услуги од областа на шумарството ќе ги врши согласно со овој закон и прописите од областа на шумарството.

(11) Стручните работи во врска со контролата на вршењето на јавните овластувања од ставот (1) на овој член Управата може да ги довери на правни или физички лица кои се квалификувани за вршење на тие работи.

(12) Условите за професионална квалификација на лицата од ставот (11) на овој член поблиску ги пропишува министерот за земјоделство, шумарство и водостопанство.

(13) Министерот за земјоделство, шумарство и водостопанство со решение кое ќе биде објавено во "Службен весник на Република Македонија", ќе ги утврди правните и физичките лица од ставот (11) на овој член и ќе склучи договор со истите за уредување на меѓусебни односи.

(14) Инспекциски надзор на јавните овластувања врши фитосанитарен инспектор.

Член 56

(1) Заради советување, давање предлог - мерки кои се однесуваат на заштита на државата од внесување и употреба на одредени штетни агенси, производи и опрема за апликација се формира Стручен совет од експерти од областа на заштита на растенијата, механизација, хемија, екотоксикологија и токсикологија.

(2) Стручниот совет со решение го формира министерот за земјоделство, шумарство и водостопанство по предлог на министерот за здравство и министерот за животна средина и просторно планирање, а според нивната област на работа.

(3) Стручниот совет дава мислења, сугестии и предлага мерки кои се однесуваат на: 
1) заштитата од внесување, производство, пласирање и употреба на штетни активни супстанции и производи за заштита на растенијата; 
2) опремата за апликација на производите за заштита; 
3) минимизацијата на ризикот кој се однесува на мерките за употреба на производи за заштита на растенијата; 
4) приоритетите во истражувањето; 
5) воспоставувањето на меѓународни контакти и 
6) за други значајни прашања. 

(4) Стручниот совет за својата работа дава извештаи по потреба и на барање на министерот за земјоделство, шумарство и водостопанство, а најмалку еднаш годишно на крај од годината со предлог-мерки за спречување на одредени последици.

(5) Начинот и принципите за работа на Стручниот совет ги пропишува Министерот за земјоделство, шумарство и водостопанство.

(6) Трошоците за работа на Стручниот совет ги утврдува Владата на Република Македонија, на предлог на министерот за земјоделство, шумарство и водостопанство, а средства се обезбедуваат од Буџетот на Република Македонија за тековната година со трансфер од Програмата за здравје на растенијата.

Член 58

(1) За целите на управување и одржување на базите на податоци, и контрола над пласирањето на пазарот на производи, Управата може да ги добие и користи податоците кои се чуваат, во рамките на наведените бази на податоци во овој член, од страна на надлежни државни органи, јавните установи и служби, поседувачите на дозволи и други овластени лица, поточно податоците од: 
1) бази на податоци од областа на опасни супстанции и препарати; 
2) бази на податоци за загадување на земјиште и водени површини; 
3) бази на податоци за вода и еколошки значајни области; 
4) база на податоци од јавната книга (број на парцела, граници на парцела, површина, сопственик, корисник и друго) и 
5) основни податоци од евиденцијата на граѓаните на Република Македонија (единствен матичен број, име, презиме и адреса) неопходни за одржување на своите бази на податоци. 

(2) Во согласност со својата надлежност, Управата ќе ги поврзе своите бази на податоци со сите бази на податоци кои ги чува Министерството за земјоделство, шумарство и водостопанство.

(3) Управата може да ги соопштува податоците од своите регистри и базите на податоци на други државни органи и тела и органите на единиците на локалната самоуправа, доколку истите се неопходни за извршување на правно дефинирани активности, како и на јавни установи одговорни за прибирање податоци за акутни токсикации и други ефекти од активни супстанции, како и на други овластени правни лица и оние кои даваат јавни услуги, доколку тие се потребни за извршување на активностите на Управа.

(4) Податоците кои се сметаат за доверливи и тајни според овој закон  или чие користење е ограничено со други закони за статистички, даночни и други цели не смее да се соопштуваат.

(5) Податоците од ставот (1) на овој член кои се дефинирани како лични податоци може да бидат соопштени од оние кои ги одржуваат базите на податоци во согласност со правилата за заштита на лични податоци.

(6) Оние кои ги одржуваат базите на податоци треба бесплатно да соопштуваат податоци, а ќе се наплатуваат само директните материјални трошоци за дополнителни примероци и процеси.

(7) Базите на податоци кои ги создала и ги одржува Управата според овој закон и податоците кои ќе ги користи од имателите на податоци ќе бидат финансирани од Буџетот на Република Македонија со трансфер од Програмата за здравје на растенијата.

(8) Начинот на поврзување на податоците со другите бази на податоци и начинот на здобивање со податоци од други бази на податоци го пропишува министерот за земјоделство, шумарство и водостопанство во согласност со министерот за здравство, министерот за заштита на животната средина и просторно планирање.

Член 62

(1) Управата е надлежна за извршување на следниве задачи и овластувања според овој закон: 
1) спроведување на процедурата на одобрување на производи и помошни производи, запишување во регистар на опрема за апликација; 
2) изготвување прописи и водење грижа за нивна имплементација подготвување јавни конкурси, склучување договори за давање јавни услуги според овој закон; 
3) мониторинг од областа на употребата на производи за потврдување резистентност, ефикасност, фитотоксичност на растенија или растителни производи од користењето на производите, пласирањето на пазарот; 
4) усвојување програми во врска со мерките за правилна употреба на производи, воведување принципи на добра земјоделска пракса; 
5) утврдување на времени МНР за комбинации производи/култури за кои се уште нема МНР на ЕУ врз основа на добра земјоделска пракса; 
6) утврдување на времени МНР за комбинации активни супстанции/производи кои се од животинско потекло за кои сé уште нема МНР на ЕУ врз основа на резидуи очекувани во/на добиточна храна и проследување до Ветеринарната управа и Министерството за здравство за натамошна процена на ризик; 
7) изготвување годишна програма за мониторинг и контрола на користените производи за заштита на растенијата на примарното производство; 
8) изготвува годишна програма за мониторинг на контрола на квалитетот и декларирањето на производите за заштита на растенијата; 
9) координација на работата и соработка во поглед на одобрувањето на производи и опрема со други надлежни органи; 
10) утврдување на условите за запишување во регистарот од членот 26 став (4) на овој закон, водење регистри, евиденција и листи; 
11) претставување на Република Македонија пред интернационалните организации/тела од областа на производи за заштита на растенијата и нивните резидуи; 
12) воспоставување на информативен систем, прибирање, обработка, посредување и чување на податоци и управување со информативниот систем; 
13) организирање едукација на персоналот и сите вклучени во пласирањето на пазарот, користењето на производите и издавање публикации и упатства; 
14) извршување други активности одредени од министерот за земјоделство, шумарство и водостопанство и 
15) контрола над стручната работа на правните лица кои вршат производство, официјални тестови, анализи, пласирање на пазарот на производи на големо и на физички лица вклучени во оцените на досиејата на активните супстанции и производи. 

(2) Контролата од ставот (1) точка 14 на овој член Управата ја врши преку комисија од експерти и научни работници од соодветната област формирана од директор на Управата.

(3) За извршената контрола над стручната работа, комисијата поднесува извештај до Управата за утврдената состојба и неправилностите, со предлог мерки и рокови за извршување на мерките за отстранување на неправилностите.

(4) Директорот ќе забрани пласирање на производот на пазарот и вршење на дејноста, ако врз основа на извештајот за извршениот надзор над стручната работа се констатира дека: 
1) не се спроведени мерките во рокот определен со извештајот; 
2) се констатирани отстапувања кои може да доведат до промена на карактеристиките на одобрениот производ во споредба со условите дадени со одобрувањето и 
3) утврдените недостатоци во вршењето на дејноста се од таква природа што може да нанесат штетни последици или опасност по животот или здравјето на луѓето, односно животните и животната средина. 

(5) Управата, исто така, има право да изврши контрола на лица претприемачи кои вршат препакување и преетикетирање на производот, извршувајќи го тоа на територијата на Република Македонија. За утврдената состојба и неправилностите директорот на Управата донесува решение.

(6) Незадоволната странка има право да поднесе жалба против решението од ставовите (4) и (5) на овој член до министерот.

(7) Жалбата поднесена против решението за забрана од ставовите (4) и (5) на овој член не го одлага извршувањето на решението.

(8) Носителот на одобрението е должен на барање на Управата, да достави примероци од производот кои ке одговараат на бројот на производството (сериите) на производот во Република Македонија на свој трошок. Доколку по спроведената постапка на контрола или испитувањата резултатите покажат дека производите се исправни, трошоците се на товар на Министерството за земјоделство, шумарство и водостопанство.

Член 65

(1) Врз основа на овој закон и прописите донесени врз основа на овој закон, фитосанитарниот инспектор има право и должност да: 
1) забрани употреба на производи и други производи, доколку тие не се декларирани и не се употребуваат според условите во одобрението; 
2) забрани употреба на производи кои се штетни за пчелите доколку корисникот и одгледувачот на пчели постапиле согласно со членот 38 од овој закон; 
3) нареди соодветни мерки, доколку со официјални анализи се утврди дека се надминати МНР од производи во или на растенијата или растителните производи пред пласирањето на производот на пазарот; 
4) забрани официјални испитувања и анализи без претходно да се исполнети условите во дозволата за вршење или други услови пропишани со овој закон и прописите донесени од истиот; 
5) зема проби од растенија, растителни производи, смеси за третирање, производи и други неопходни проби за проверка дека производот е употребуван без неправилности и неприфатливи МНР; 
6) предложи на Управата повлекување на одобрението за употреба на производ на пазарот или други во процес на апликација и кај производител на производи; 
7) привремено да забрани употреба на производи или други производи во поле, односно нивни шаржи за кои ќе се посомнева дека се неисправни, додека со испитувањето не се утврди нивната неисправност; 
8) привремено да забрани употреба на производи или други производи кои немаат бандерола - маркица; 
9) одземе неисправен производ или други производи во процес на апликација; 
10) одземе производ или други производи кои немаат бандерола - маркица од производител или доколку го констатира во процес на апликација; 
11) нареди повлекување на неисправен производ или други производи во процес на апликација и кај производител на производи до добивање на резултати од испитување; 
12) нареди повлекување на неисправен производ или други производи во процес на апликација и кај производител на производи кои немаат бандерола - маркица; 
13) зема проби од производи за заштита, други производи и други неопходни проби за проверка на производот дали одговара со декларираните својства и дејство, на декларираната чистота на активната супстанција во процес на апликација и кај производител на производи; 
14) врши контрола при увозот на производи за заштита и други производи на граничен премин во однос на тоа дали поседува одобрение, рок на употреба, декларирање, означување и пакување согласно со овој закон; 
15) ја отстрани од пазарот опремата за примена на производи и да наредат верификација на нејзината усогласеност со сертификатот; 
16) забрани пласирање на пазарот на опрема за примена на производи, доколку истата не поседува соодветен сертификат или не е во согласност со сертификатот; 
17) утврди дали вршителите на јавни услуги и на јавни овластувања според овој закон ги исполнуваат условите или работат според овој закон, во согласност со договорот или овластувањето и да наредат отстранување на недостатоците и 
18) нареди и други мерки и да определи рокови за нивно извршување заради усогласување на работењето на правните лица кои вршаат производство на производи за заштита на растенијата или кои пласираат на пазарот производи за заштита на растенијата со овој закон и прописите донесени врз основа на овој закон. 

(2) Поведе кривична или прекршочна постапка против правните и физичките лица, пред надлежните органи во случај на повреда на одредбите на овој закон и друг закон.

Член 67

(1) Врз основа на овој закон и прописите донесени врз основа на овој закон, инспекторот за земјоделство има право и должност да: 
1) забрани пласирање на производи и други производи, како и да забрани употреба на објектот во кој се врши дејноста пласирање на производи и други производи во случај ако нема дозвола за вршење на таа дејност според условите пропишани со овој закон; 
2) забрани пласирање на производи и други производи, како и да забрани употреба на објектот во кој се врши дејноста пласирање на производи во случај ако утврди недостатоци по однос на просторот, опремата, персоналот, односно вршење на дејноста поради која може да дојде до штетни последици по здравјето на луѓето, односно животните сé до отстранување на недостатоците во определениот рок; 
3) забрани пласирање и употреба на пазарот на производи и други производи, доколку истите не се одобрени, се забранети, се со поминат рок на важност, според одредбите од овој закон; 
4) забрани пласирање на пазарот или употреба на производи и други производи, доколку тие производи не се во согласност со одобрението во однос на: пакување, декларација, означување, упатства за употреба, физички и хемиски состав, чистота на активна супстанција и друго; 
5) привремено да забрани пласирање на пазарот на производи или други производи кои немаат бандерола - маркица; 
6) привремено да забрани пласирање на производи или и други производи на пазарот, односно нивни шаржи за кои ќе се посомнева дека се неисправни, додека со испитувањето не се утврди нивната неисправност; 
7) одземе производи за заштита или и други производи кои се пласираат на пазарот а немаат бандерола - маркица; 
8) одземе производи за заштита или и други производи кои се пласираат на пазарот во услови кои не одговараат на условите пропишани со овој закон и прописите донесени врз основа на овој закон; 
9) предложи на Управата повлекување на одобрението за употреба и пласирање на пазарот на производ или други производи кога е констатирана неправилност во пласирањето на пазарот; 
10) одземе производ или други производи кои се со поминат рок на употреба, не се во оригиналното пакување од производителот, како и доколку упатството за употреба и декларацијата не е во согласност со одобрението за пласирање на производи и не се печатени на македонски јазик, како и доколку соодветно не се означени според степенот на отровност, кога е констатирана неправилност во пласирањето на пазарот; 
11) нареди повлекување на неисправен производ или други производи со констатирани неправилности во пласирањето на пазарот и 
12) нареди и други мерки и да определи рокови за нивно извршување заради усогласување на работењето на правните лица кои пласираат на пазарот производи за заштита на растенијата со овој закон и прописите донесени врз основа на овој закон. 

(2) Поведе кривична или прекршочна постапка против правните и физичките лица, пред надлежните органи во случај на повреда на одредбите на овој закон и друг закон.

Член 71

(1) Надлежниот инспектор од членовите 65, 66, 67 и 68 на овој закон со решение ги определува мерките за кои е овластен, согласно со правилата за општата управна постапка и со овој закон.

(2) Против решението на инспекторот од ставот (1) на овој член може да се изјави жалба во рок од 15 дена од денот на приемот на решението до министерот за земјоделство, шумарство и водостопанство.

(3) Жалбата по решението не го одлага неговото извршување.

Член 76

(1) Глоба во износ од 4.000 до 8.000 евра во денарска противвредност ќе се изрече на правното лице за прекршок, ако: 
1) пласира на пазарот производ и други производи кои ги имитираат одобрените производи и други производи (член 3 ставови (1) и (2)); 
2) произведува, пласира на пазарот и употребува производи и активни супстанции кои се вклучени во производот на територијата на Република Македонија, кои не се одобрени или за кои не се издадени одобренија (членови 3 ставови (1) и (2) и 26 став (1)); 
3) дава неточни податоци или лажни документи во постапката за одобрување на производот или во постапката на стручна контрола и инспекциски надзор (членови 4, 9, 10, 11, 15, 16 и 29); 
4) сопственикот на одобрувањето не ги зема предвид условите за декларирање, пакување, пласирање употреба (член 8 став (3)); 
5) пласира на пазарот или употребува неодобрени производи во однос на исклучителната дозвола (член 15); 
6) декларира, објавува или дава упатства во врска со производи и други производи спротивно на членот 25 од овој закон; 
7) пласира на пазарот и употребува производ и други производи кои не се со бандерола - маркица (член 25 став (2)); 
8) произведува и складира производи со цел за нивно пласирање на пазарот спротивно на членот 26 став (2) од овој закон; 
9) не ја информира Фитосанитарната управа за сите нови податоци за можни опасни (штетни) ефекти на производи или неговите резидуи и не ја известува (член 34); 
10) не поседува одобрение за употреба на производ класифициран како многу отровен Т+ (член 35); 
11) врши увоз без дозвола или сертификат (член 42 став (1)) и 
12) дава погрешен извештај за исправноста на производот врз основа на кој производот или другите производи се повлечени од пласирање на пазарот (член 74). 

(2) Глоба во износ од 1.300 до 2.000 евра во денарска противвредност ќе му се изрече на одговорното лице во правното лице за сторен прекршок од ставот (1) на овој член.

(3) На правното лице покрај глоба од ставот (1) на овој член ќе му се изрече и прекршочна санкција привремена забрана за вршење на производство и пласирање на пазарот на производи во траење од шест месеца до една година.

(4) На одговорното лице во правното лице покрај глоба од ставот (2) на овој член ќе му се изрече и прекршочна санкција забрана на вршење на должност во траење од една до две години.

(5) За прекршоците од ставот (1) на овој член покрај глобата на правното лице ќе му се изрече и посебна прекршочна мерка одземање на производите.

Член 77

(1) Глоба во износ од 2.500 до 4.000 евра во денарска противвредност ке се изрече на правното лице за прекршок, ако: 
1) пласира на пазарот или употребува производи спротивно на забраната или ограничувањето од Управата (членови 8 став (3) и 16 ставови (2) и (3)); 
2) употребува производи спротивно на дозволата за проширена употреба (член 14); 
3) дава доверливи информации спротивно на членот 19 ставови (3) и (4) од овој закон; 
4) извршува тестирање на производи во спротивност со дозволата издадена за истражувачки или развојни цели (член 22); 
5) пласира на пазарот производ кој не е деклариран, пакуван или означен, вклучувајќи и упатства за употреба и нема бандерола - маркица (член 25); 
6) пласира на пазарот и употребува производ и други производи кои се со истечен рок на употреба (член 25 став (3) точка 19); 
7) не ги исполнува условите предвидени за стручна квалификација или условите во поглед на опремата (членови 26, 45 и 55); 
8) не му овозможува на инспекторот да спроведе непречена инспекција според овој закон или го спречува при тоа, го навредува (напаѓа) или не сака да му ги покаже потребните документи, податоци, или објекти (член 27); 
9) не води евиденција и не доставува податоци до Управата (член 27ставови (1) и (2)); 
10) употребува производи на непропишан начин (член 36); 
11) употребува производи штетни за пчелите и копнените 'рбетници (член 37); 
12) врши авиоапликација на производи кои се токсични за пчелите (член 37став (7)) и 
13) дава јавни услуги или користи јавно овластување спротивно на договорот (членови 50 и 55). 

(2) Глоба во износ од 800 до 1.500 евра во денарска противвредност ќе му се изрече на одговорното лице во правното лице за сторен прекршок од ставот (1) на овој член.

(3) За прекршоците од ставот (1) точки 1, 4, 6, 8, 10, 11 и 12 на овој член покрај глобата на правното лице ќе му се изрече и посебна прекршочна мерка одземање на производите.

Член 79

(1) Глоба во износ од 500 до 1.000 евра во денарска противвредност ќе му се изрече на физичко лице за прекршок, ако: 
1) употребува неодобрени производи спротивно на исклучителната дозвола (член 15); 
2) не му овозможува на инспекторот да спроведе непречена инспекција според овој закон или го спречува при тоа, го навредува (напаѓа) или не сака да му ги покаже потребните документи, податоци или евиденција (член 27); 
3) употребува биоагенси спротивно на наведеното одобрение (член 33 став (2)) и 
4) употребува производи во спротивност со забраната или ограничувањето (член 37). 

(2) За прекршоците од ставот (1) на овој член покрај глобата на физичкото лице ќе му се изрече и посебна прекршочна мерка одземање на производите. 

Член 80

(1) Глоба во износ од 300 до 600 евра во денарска противвредност ќе му се изрече на физичко лице за прекршок, ако: 
1) не ја информира Управата за опасни (штетни) ефекти на производи (член 17); 
2) дава доверливи информации (член 19 ставови (3) и (4)); 
3) пласира на пазарот производи без да биде регистриран за таква активност (член 26 став (1)) и 
4) самиот применува многу отровни производи (член 35). 

(2) За прекршоците од ставот (1) точки 3 и 4 на овој член покрај глобата на физичкото лице ќе му се изрече и посебна прекршочна мерка одземање на производите. 

Член 80 - а

Глоба во износ од 300 евра во денарска противвредност ќе му се изрече на физичко лице за прекршок, ако : 
1) не го употребува производот на пропишаниот начин (член 36); 
2) несоодветно употребува производи (член 36 ставови (2) и (6)); 
3) пласира на пазарот опрема која не ги исполнува условите поставени во сертификатот (член 38 став (1)) и 
4) користи опрема на која не е направена контролно тестирање (член 41 ставови (2) и (3)). 
